
ଅପରାଧସହସ୍ରାଣି  କ୍ରିୟଂତେଽହର୍ନିଶଂ  ମୟା  ।
ଦାସୋଽୟମିତି  ମାଂ  ମତ୍ଵା  କ୍ଷମସ୍ଵ  ପରମେଶ୍ଵରି  ॥  1 ॥

ଆଵାହନଂ  ନ  ଜାନାମି  ନ  ଜାନାମି  ଵିସର୍ଜନମ୍  ।
ପୂଜାଂ  ଚୈଵ  ନ  ଜାନାମି  କ୍ଷମ୍ୟତାଂ  ପରମେଶ୍ଵରି  ॥  2 ॥

ମଂତ୍ରହୀନଂ  କ୍ରିୟାହୀନଂ  ଭକ୍ତିହୀନଂ  ସୁରେଶ୍ଵରି  ।
ୟତ୍ପୂଜିତଂ  ମୟା  ଦେଵି  ପରିପୂର୍ଣଂ  ତଦସ୍ତୁ  ମେ  ॥  3 ॥

ଅପରାଧଶତଂ  କୃତ୍ଵା  ଜଗଦଂବେତି  ଚୋଚ୍ଚରେତ୍  ।
ୟାଂ  ଗତିଂ  ସମଵାପ୍ନୋତି  ନ  ତାଂ  ବ୍ରହ୍ମାଦୟଃ  ସୁରାଃ  ॥  4 ॥

ସାପରାଧୋଽସ୍ମି  ଶରଣଂ  ପ୍ରାପ୍ତସ୍ତ୍ଵାଂ  ଜଗଦଂବିକେ  ।
ଇଦାନୀମନୁକଂପ୍ୟୋଽହଂ  ୟଥେଚ୍ଛସି  ତଥା  କୁରୁ  ॥  5 ॥

ଅଜ୍ଞାନାଦ୍ଵିସ୍ମୃତେର୍ଭ୍ରାଂତ୍ୟା  ୟନ୍ନ୍ୟୂନମଧିକଂ
କୃତମ୍  ।
ଵିପରୀତଂ  ଚ  ତତ୍ସର୍ଵଂ  କ୍ଷମସ୍ଵ  ପରମେଶ୍ଵରି  ॥  6 ॥

କାମେଶ୍ଵରି  ଜଗନ୍ମାତଃ  ସଚ୍ଚିଦାନଂଦଵିଗ୍ରହେ  ।
ଗୃହାଣାର୍ଚାମିମାଂ  ପ୍ରୀତ୍ୟା  ପ୍ରସୀଦ  ପରମେଶ୍ଵରି  ॥  7 ॥

ୟଦକ୍ଷରପଦଭ୍ରଷ୍ଟଂ  ମାତ୍ରାହୀନଂ  ଚ  ୟଦ୍ଭଵେତ୍  ।
ତତ୍ସର୍ଵଂ  କ୍ଷମ୍ୟତାଂ  ଦେଵି  ପ୍ରସୀଦ  ପରମେଶ୍ଵରି  ॥  8 ॥

ଗୁହ୍ୟାତିଗୁହ୍ୟଗୋପ୍ତ୍ରୀ  ତ୍ଵଂ  ଗୃହାଣାସ୍ମତ୍କୃତଂ
ଜପମ୍  ।
ସିଦ୍ଧିର୍ଭଵତୁ  ମେ  ଦେଵି  ତ୍ଵତ୍ପ୍ରସାଦାନ୍ମହେଶ୍ଵରି  ॥
9 ॥

ସର୍ଵରୂପମୟୀ  ଦେଵୀ  ସର୍ଵଂ  ଦେଵୀମୟଂ  ଜଗତ୍  ।
ଅତୋଽହଂ  ଵିଶ୍ଵରୂପାଂ  ତ୍ଵାଂ  ନମାମି  ପରମେଶ୍ଵରୀମ୍  ॥  10 ॥

ଇତି  ଅପରାଧକ୍ଷମାପଣସ୍ତୋତ୍ରଂ  ସମାପ୍ତମ୍  ॥

